
Útskrift úr fundargerð 1690. fundar bæjarstjórnar Seyðisfjarðarkaupstaðar 10. september 2014. 

Eftirfarandi fært til bókar:

Miðvikudaginn 10. september 2014 kom bæjarstjórn Seyðisfjarðar saman til fundar í 

íþróttamiðstöðinni (fundarsal 3. hæð) kl. 16:00.

Mætt voru : Arnbjörg Sveinsdóttir, Elfa Hlín Pétursdóttir, Margrét Guðjónsdóttir, Svava 

Lárusdóttir, Vilhjálmur Jónsson, Unnar Sveinlaugsson og Þórunn Hrund Oladóttir.

Fundarritari var Eva Björk Jónudóttir.

Gerðir fundarins:

9. Fjarðarheiðargöng. Eftirfarandi ályktun lögð fram.

„Seyðisfjarðargöng undir Fjarðarheiði í Samgönguáætlun

Á síðasta löggjafarþingi samþykkti Alþingi að hefja rannsóknir vegna Seyðisfjarðarganga 

undir Fjarðarheiði (Fjarðarheiðargöng), sem áður höfðu verið sett í samgönguáætlun. í 

sumar hófst svo fyrsti áfangi í rannsóknum með kjarnaborunum í samræmi við 

rannsóknaráætlun Vegagerðarinnar.

Um leið og bæjarstjórn Seyðisfjarðar þakkar þingmönnum fyrir þá framsýni sem í 

fyrrgreindri ákvörðun fólst, skorar hún á alþingismenn að fylgja eftir því 

rannsóknarverkefni sem hófst í sumar. Til þess að svo megi verða þarf að tryggja næga 

fjármuni þannig að áætlunin geti gengið eftir.

Einnig leggur bæjarstjórn áherslu á að unnið verði að öðrum undirbúningi verkefnisins, svo 

framkvæmdir við Seyðisfjarðargöng undir Fjarðarheiði geti komist á fullan skrið í beinu 

framhaldi af Norðfjarðargöngum eða fyrr verði þess nokkur kostur.



Bæjarstjórnin minnir á að vegurinn um Fjarðarheiði er mjög hættulegur eins og dæmin 

sanna. Hann liggur í 620 metra hæð og á 10 km kafla er hann í meira en 600 metra hæð. 

Vegurinn er eina vegtenging Seyðfirðinga við þjóðvegakerfið.

Mikil dagleg atvinnu- og skólasókn er til og frá Seyðisfirði til nærliggjandi byggðarlaga, auk 

þjónustu sem Seyðfirðingar þurfa að sækja til annarra landshluta. Reglubundnar ferðir 

Norrænu frá Seyðisfirði allt árið er eina tenging landsins við meginland Evrópu með 

farþegasiglingum. Þar til Seyðisfjarðargöng undir Fjarðarheiði verða að veruleika, verða 

samgöngur til og frá Seyðisfirði ótryggar og óöruggar að vetrarlagi.

Seyðisfjörður er sóttur heim af vaxandi fjölda ferðamanna á öllum tíma ársins. Því þarf 

vegurinn um Fjarðarheiði að þjóna mikilli og aukinni umferð, auk fólks og vöruflutninga í 

tengslum við siglingar ferjunnar Norröna árið um kring.

Hlutur björgunarsveita hefur aukist verulega við að aðstoða fólk að komast leiðar sinnar á 

Fjarðarheiði og starf þeirra er orðinn þáttur í vegþjónustu, sem engan veginn er 

ásættanlegt að leggja á sjálfboðaliðasamtök. Komið hafa upp tímabil að vetrum þar sem 

heiðin hefur verið lokuð í fjóra sólarhringa samfellt. Það eru aðstæður sem eru algjörlega 

óásættanlegar einkum hvað varðar öryggi íbúanna.

Þá minnir bæjarstjórnin á frumkvæði Seyðfirðinga um vilja til að ræða gjaldtöku sem þátt í 

fjármögnun verkefnisins.

Því skorar bæjarstjórnin á alþingismenn að veita Seyðisfjarðargöngum undir Fjarðarheiði 

brautargengi í samgönguáætlun strax að loknum Norðfjarðargöngum eða fyrr."

Til málstóku bæjarstjóri, Margrét, Arnbjörg, bæjarstjóri, Þórunn Hrund, Arnbjörg,

Ályktun borin upp og samþykkt með öllum greiddum atkvæðum.

